Гарипова Эльвира Марат кызы

Ярдәмчел кыз
(әкият)

Борын-борын заманда кара урман уртасында яшәгән, ди, әбисе белән Алия исемле бер кыз. Кыз бик куркак булган, хәтта ул урамга да чыгарга курыккан. Көннәрдән беркөнне, өйдә уйнап утырганда , Алия ярдәм сорап кычкырган тавыш ишеткән. Өй каршындагы каен ботаклары белән тәрәзә шакып, Алияне урамга чакырган.
· Мин чыкмыйм, мин куркам,-дип җавап биргән кызчык. 
· Куян кызына синең ярдәмең кирәк, ул чокырга төшкән,- дигән агачта утырган чыпчык.
   Кыз шулвакыт агачлар, кошлар телен аңлавын сизгән. 

-Мин нинди көчкә ия икәнмен, мин бит гади генә кыз түгел икәнмен,-дип, ул бик шатланган. Алия куркуын да онытып урамга йөгереп чыккан.
-Әйт әле, каен, кайда ул куянкай, мин аңа хәзер ярдәм итәм,-дигән. 
Үсеп утырган чәчәкләр телгә килеп:
-Алия, без сиңа юлны күрсәтәбез, син безне тыңла,-дигәннәр.
Агачларны, чәчәкләрне, кошларны тыңлый-тыңлый кызчык урман эченә  йөгергән. Озак та үтми, ул куян кызы егылып төшкән урынга килеп җиткән. 
Чокыр янында үсеп утырган имән агачы әкрен генә ботакларын җиргә игән.
Шул ботакларга тотынып Алия куянкайны чокырдан тартып чыгарган. Бу хәлне  күреп бар табигать сөенгән, алар Алиягә рәхмәт укыган. 
   Шушы көннән башлап, Алия бернәрсәдән дә курыкмый башлаган. Аның янына  көн дә урманда яшәүче җәнлекләр киңәш сорап килгәннәр, Алия аларның барысына да ярдәм иткән. 
Әминә

(әкият) 

Борын-борын заманда түгел , хәзерге көннәрдә бер авылда яшәгән ди , бер карт  белән карчык. Алар ялгыз гына яшәгәннәр , балалары үскән . Аларга бик күңелсез  булган.

Көннәрдән бер көнне алар үзләренә , күңелле булыр диеп, куян баласы  алганнар. Аны бик яратканнар , караганнар куян баласы бик матур булып үскән . 

Җәй көне әбинең туган көнендә бу куян бик матур кызга әйләнгән . Әби белән бабай бик шатланганнар. Әминә дип исем кушканнар, кыз бик чибәр . Бөтен авыл  егетләре аңа гашыйк булган. Әминә авылның иң акыллы , иң чибәр , иң тырыш  егетенә кияүгә чыккан . Алар әби белән бабайда яшәгәннәр. Аларны караганнар , тәрбияләгәннәр. Озак бәхетле гомер кичергәннәр , күп балалар үстергәннәр .

Аларның туйларында мин дә булдым, тәмле ризыклар ашадым. 
